
Reportascha da reclama

Prevenziun cun 60
En quella vegliadetgna eis ei uras per ina bilanza dalla situaziun.
Las entradas ein gia sin in nivel pli ault e tut tenor ein ils affons carschi.

reclama

In’experientscha musicala
■ (cp) Trais musicistas e dus musi-
cists da jazz s’inscuntran a Glion. Els
han in project: Inspirads d’ina excur-
siun en la Ruinaulta creeschan els lur
musica. Trais dis improviseschan ed
exerciteschan els. A la fin datti in con-
cert en il Cinema sil Plaz a Glion. RTR
Radiotelevisiun Svizra Rumantscha
mussa il film «In’experientschamusicala»
dad Ivo Zen dumengia, ils 19 d’october
2014 a las 17.25 sin SRF 1.

Valeria Zangger (battaria), Martina
Berther (bass electric), Ursina Giger
(vusch),Niculin Janett (saxofon) ed Andi
Schnoz (ghitarra electrica) èn giuvens
musicists da jazz. Dasper lur atgnas
bands èn els er engaschads en autras
gruppas sco musicists u dattan lecziuns
damusica. La passiun cuminaivla da tuts
tschintg è l’improvisaziun, la retschertga
da novas furmas musicalas.

«Negin’idea tgei ch’ei dat or da quei»
è la reflexiun da la bassista Martina Ber-
ther al cumenzament da quest’aventura
che ha manà els a Glion en il Cinema sil
Plaz. Las musicistas as conuschan per
part e tscherts han era gia sunà ensemen.
«Nus essan da casa en stils da musica fetg
differents», fa valair Martina Berther.

En ses film «In’experientscha musica-
la» ha il cineast Ivo Zen accumpagnà il
process creativ da las musicistas e dals
musicists. Il film mussa la naschientscha

e la transfurmaziun d’in toc musical da
l’emprima idea fin a sia preschentaziun
davant in public. La sbrinzla che dat fieu
a l’inspiraziun è l’excursiun ch’ils
tschintg fan ensemen en la Ruinaulta. Il
punct da partenza dals musicists po esser
in purtret concret ubain era mental,
mintgatant er in pled. «Co tunan l’aua
ed il crap?» sa dumonda la chantadura
Ursina Giger. Il ghitarrist Andi Schnoz
piglia la nivla che munta si dal terren sco
element per crear sia musica. La percus-
siunistaValeria Zangger s’interessa al tun
da tut quai che vegn ad ella en maun.
Durant improvisaziuns, discussiuns ani-
madas e provas intensivas as transfurman
las ideas per daventar pli e pli fitg tocs
musicals cun in’atgna identitad.

«Jazz, quai è mia musica», di il giuven
saxofonist Niculin Janett cun segirezza.
El saja creschì si en ina famiglia cun blera
musica engiadinaisa,ma era cun jazz. «La
musica engiadinaisa es bella. Il jazz però
am permetta da far bella musica ed im-
plü dad avair la libertà dad experimen-
tar!», concluda Niculin Janett sia ponde-
raziun. Uschia permetta il film «In’expe-
rientschamusicala» era da seguir la trans-
furmaziun d’ina chanzun sursilvana tra-
diziunala en in jazz contemporan.

RTR Radiotelevisiun Svizra Rumantscha mussa
il film «In’experientscha musicala» dumengia,
ils 19 d’october 2014 a las 17.25 sin SRF 1.

In tuot vegnan muossats 44 films da passa 20 pajais aint il Kino Rätia. MAD

Las alps grischunas ed ils culms
Da gronda muntada per l’agricultura e l’ecologia

■ (anr/gc) La novissima ediziun da la
Terra Grischuna (5/2014) sa fatschenta
cun la muntada da las alps grischunas
e dals culms (sursilvan: mises e cuolm)
per l’agricultura en noss chantun. Igl è
il medem mument er ina retrospectiva
sin quai ch’è succedì questa stad du-
rant l’alpegiaziun. Divers aspects ve-
gnan resguardads e declerads. Nus
savain sa restrenscher be sin insa-
quants. Strusch 25 km en lingia directa
davent dal cunfin grischun datti en diver-
sas valladas da la provinzia da Sondrio e
Lecco (Italia) alps che fan fin 20 midadas
cun biestga ed iseglia durant la stad. Ins
va da calécc tar calécc. Quai èn simpels
mirs sitgs che vegnan surtratgsmintgamai
cun ina blatga. Qua vegn abità e fatg cha-
schiel. Quel dals calées saja in product
zunt tschertgà.

La pastriglia d’alp
Il temp d’alpegiaziun dura en il Grischun
en la media 90 dis. En Svizra van 17 000
umens e dunnas ad alp, da quels pli che
1500 persunas en il Grischun. Tar la deri-
vanza dal persunal d’alp ha i dà grondas
midadas. Ina giadadeva i prest be indigens.
Spezialmain ils Lumnezians eran enconu-
schents sco buna fameglia d’alp.

Las alps s’audan en noss chantun a vi-
schnancas e corporaziuns. Sin quellas deva
i ditg nagin persunal feminin. Oz è quai
mal midà. Bleras dunnas van uss ad alp. I
dat bain anc alps be cun persunal indigen,

ma sin bleras èsi sulettamain persunas
estras. Ils giuvens prefereschan pli attracti-
vas occupaziuns. Blers n’èn betg pronts da
barattar per trais mais lur post da lavur per
in dir job cun lungs dis da lavur ed ina paja
modesta.

Sin las alps grischunas vegnan alpegiads
130 000 animals – 13% si da la Bassa.
Quel «turissem cun biestga» porta bain-
vegnidas entradas als possessurs da las alps.
En las regiuns rumantschas datti en la me-
dia mintgamai 50–100 animals per alp. Ils
1500 engaschads sin las alps grischunas

contribueschan considerablamain a l’eco-
logia dal territori muntagnard.

Clavàs ed uigls –
davanz en il vitg e sils culms

La mecanisaziun en l’agricultura ed il
squitsch economic han sfurzà dad ereger
adina pli grondas stallas a l’ur dal vitg. Ils
clavàs ed uigls, tant en il vitg sco d’enturn
e sin ils culms, vegnan perquai utilisads
adina damain u insumma na. Tscha e là
han insmidà stallas veglias per part en bel-
lezza abitaziuns.

Products tschertgads
Er en il Grischun porta l’agroturissem, en-
conuschent generalmain sut «Vacanzas sin
il bain puril», blers avantatgs. Aschia pon
manaschis purils affittar stanzas, vender lur
products ed er organisar events sco per su-
meglia David e Nadia Deplazes, Surrein,
cun lur lamatrekking sin l’Alp Glivers nua
ch’ins po era star sur notg. Plirs products e
spezialitads dad alp portan il num «Gri-
schun». Lur gust è zunt varià, sco la deri-
vanza e different il pretsch.Cunzunt il cha-
schiel-chaura d’alp è daventà ina raritad –
sco quel che Linus Casanova da Vrin fa or
dal latg da sias 162 chauras sin l’Alp Par-
valsauns.

La Terra Grischuna porta anc diversas
contribuziuns en las rubricas «Magazin» e
«Gasetta». Ella è fatga fitg bain, interessan-
ta ed illustrada – sco adina – plaschaivla-
main.

Cuverta da la Terra Grischuna 5/2014. MAD

